
Joan.Saubrement

a la mediatéca dau Port de Boc
lo dimarg 20 de setembre
a 6 oras miejas de véspre

Pagina d’ ISTORIA
Lei conquistas colonialas de Franca en
Occitania

1209-1270 : LENGUADOC.

La conquista dau Lengaddc commencét per la
« Crosada » contre leis Albigés, valent a dire les
« Catars ». La conquista vertadiera apres la vicortia
de Simon de Montfort a Mureth 1213.

1305 : VIVARES.

1349-1461 : DAUFINAT

1389-1657 : GASCONHA.

1453 GULHENA (domani englés).

1481-1535 : PROVENCA ereitatge).

1527-1605 : AUVERNHA.

1556-1589 : BEARN.

1589 : ROERGUE.

1607 : LIMOSIN.

1630 : Comtat de FOIS, ROSSILHON.

1767 CORSEGA.

1791 : AVINHON E Lo Comtat Venaissin
1792-1860 : Comtat de NICA ; SAVOIA.

1830 1 cop : TENDE.

1947 : 2™ cop TENDE.

Lo cop que ven
« La Cangon de la Crosada »*

EQUINOXIS & SOLSTICIS

Leis Ancians Chinés, que respec-
tavan la Tradicion venguda de l'an
pebre, avian pesat e bastit un calendi-
er segond leis auvaris dau Yin-Yang.

Valent a dire que per tot ¢co qu’'es de
leis de la Natura, li a doas fasas : una
yin qu'es amagada e una yang
vesible per totei. Per exemple, un
ninoi a sa naissenga a ja ndu mes,
aquelei de son esconduda yin. Tot
parier per un ostau : permés, plans e
crédit = fasa yin.

L’annada se devesa en 8 sectors
que 4 son yin e 4 yang..Cada sason
es yin + a son comengament fins a
son apogéu ai solsticis o ais equino-
xis, o ven yin , yang + puei ; e yang -
fins a la seguenta.

Ansin la Prima commenca lo 4 de
febrier, 'Estiu au 5 de mai, I'Autun au
5 de setembre e l'lvern au 5 de
novem- bre. Aqu’s estonant per leis
occidentaus mai I'energia cambia tot
béu just a aqueu moment. E aquod es
mai que mai verificat per lei medecins
chinés, que lei 6 pous tradicionaus de
la médecina chinésa tradicionala,
cambian quasi lo quite jorn.

*




POESIAS per lei DROLLES

De MATIN

i vist, de matin,

lo pichon Lapin
pausar son darrier
sus son petolier.

Tre que lo soléu
monta dins lo céu
s’ausis la cangon :
la dau cigalon

Li respond dins I'érba
un que fa la beba

lo negre Grilhet

qgue cura sei pés

Passa en zonzonant
qu’a jamai de temps,
‘mé sei grandas alas
una Damiséla

Vé, la « beve-lutz » !
una Lagremusa ;

se caufa I'esquina
sus de peiras finas.

Dins lo céu fa a fésta
una Dindoleta ;

la verda Granolha,
nada e se banha

Deman de matin,
benléu ailalin,
sarai d’agachons,
verai Galejon

L’ANETON

Aneton I grand barjacaire!

n’i a pron d’ausir tei ‘Coin-Coin
Se contunies, O pecaire !

lo siblet te coparem

Picarem ton morre brut.
Vendras un aneton mut...

BRUNHONS e NECTARINAS

Au pais dei peseguiers

s’avalét un jorn, una pruna.
Per aici n’es pas de costuma !
Vos dirai pas, segur, perqué.

Negra de péu per un costat,
e quasi verda d’autra man,
se trovét tant béla, maugrat,
coma lei autreis estajants

Viure sota lo quite ceu,

d’a cha pauc a cambiat de biais.
Son accent vénguét coma meu
e son parlar forca mens laid.

Son vestit, tanben, tremudat,
de roge e jaune se pimpét,
Basta ! comencet de semblar
ais persegues dau perseguier

Tant e tant que se marridét

amé un beu fruch dau canton.

Ansin nasquéron de pichons

un pauc mesclats. Son lei brunhons.

Leis aranges e lei mandarinas
tot parier an fach nectarinas.

Lo CHOT

o chot viélh, grand saberut,
Cada jorn quauquaren apren.

Mai se fa vielh, mai se fa mut,
Agacha tot ; ditz...plus pas ren !



TOPONIMIA

La « Léque », lo quartier lo mai viélh
dau Port de Boc, tira son nom dei fons auts
que lo ribejon, fons mai que mai danjeiros e
que fuguéron causa de mantun naufragjs.
Aquelei rocas li dison de « ragas » que son
traucats e clafits de ponchas que raspon
mai coma limas. Son una trapéla per lei
bateus Leis indigens viélhs an sonat aquel
esndrechl « la Leca » perque una leca es
una péira plata per agantar la sauvagina,
au sens figurat es un un piege,

Lei «Ourses ».La plaja deis
« ORSAS3 Mai que mai curios qu’au Port
de Boc li ague d’Orsas. N’i a pron de
quauqueis rares Ors mau lipats! La plaja
n'es una comola de codols arrancats a la
calanca de podingue per la mar.
« Lou Tresor dou Felibrige » nos dona la
clau: leis « Ourso» (Orsas en grafia
classica) son les violentas érsas de
brefonia que bacelon la riba quand Largada
bofa tant e mai.

La Baumassa lo quartier pus
aluenchat costat de Fos de mar, tira son
nom de ‘bauma’ de segur. Mai monte es ?
de mai una ‘baumassa’ ! Una galejada deis
Ancians ? que non pas que la bauma li
es...sota l'aiga. Beléu una de la mena
d’aquela de Cosquer ?

La Poncha de Vela. Ras dau
planesteu dei Orsas n'es vertadierament
una de rocas que poncheja dins laiga.
Sari‘estada la proprietat dau sénhor Vela ?
Sosprenent. Coma sa forma |li dona d'ér
d’'un vela latina, sari'plusléu la « Poncha de
la VELA ».

La plaja de Bottai que faudria
prononcgar a litaliana: BOTAI es estada
ela lo bendau sénher Bottali,

*

La Crotz de la jitada

Leis Alamands avian desplagada la
Crotz amé son Crist quilhats au mitan de la
calada de la jitada per protejir lei gens de
mar e lei pescadorsi. Pareis que geinava lei
mitralhaires per en cas d’ataca per darrier !
Era tan ora aqud que ma grand diguét
ipso facto, :« Te! Venon de perdre la
guérra lei Verdaus»

A la Liberacion lei FFI bociportins, totei
FTP, valent a dire comunistas, un cop
I'Ostau de la Comuna prés, lo conse nomat
per Vichy cambiat, vouguéron restablir dins
seis Obras I'esperit republicain vertadier.
Ainsin faguéron.

D’unei «cambaradas de la bona biacay, per
fraternitat, egalitat e libertat, desrabéron la
Crotz e son Crist que fuguéron jitats, degun
sachét monte : e lei que va sabian levéron
pas lenga.

Passéron leis annadas e, fin finala la Crotz
ameé son Crist de bdsc fuguéeron retrobats
amagats sota d’érbas folas, au fins fons
dau jardin dau curat de Fos de Mar. Aquela
empega !

Lo promier project de restauracion faguét
fogassa. Lei préires-obriers de la parroquia
de Nostra-Dona-dau-Bon-Viatge dau PdB
se penséron alora a una restauracion per
una especialista.

Ansin faguéron... dins leis annadas ?? Lo
Crist n’éra un dau segle XVII®". Brava
suspresa !

La Crotz e son Crist se son revenjats, de
son biais, dei secutaires de la religion
« opium dau poble.» Ara son dins la gleisa
e es lo solet « monument istoric » de la
vila. Brava revenga! Lei camins dau
Céul...

Doas donas, de mai de nonante ans, me
I'an assegurat. Una foguét testimoni a beus
uelhs vesents de Ila proesa de sei
cambaradas, qu’éra resistanta. Me diguét
que lei pescadors dau Port de Boc,
pasmens pas vertadieramen pietados,
meneron unb tay tarabast que lo cobnse
noveu ne retanquet una, de grossas
fustas...sensa son Crist. Mi fa ren qu’es a
la sosta dins la gleisa.

Sabon pas s’aqueu aut fach de valéntia es
marcat dins leis arquius de la comuna



MARTEGALADA

au bolh portdebocan

La SOLA

Un coOp acabada la siesiena jornada de la

creacion dau monde, lo Paire Dieu veguét que
tot ¢ra bon.

Content d’eu, se fretét lei mans e
pica que picaras ! Lo Creator s’arrestét de se
tafurar la mementa. N’avid son pron.
S’aprestét a se pausar.

Era lo jorn seten.

-Te ! Bona biaga! se diguét, qu’es béu
mon monde, que tot es ben ordenat, que lo
bestari es bravet, que la frucha es doga e lei
liumes naturaus e gostos ! Diaussi !- se podi
die !- per una capitada, n’es una dei bé¢las.

- Coma ? li rebeca alor ’Adam. Tot es
par finit . Per contra me sembla que la setmana
dei sét jorns es un pauc longuécta. Ieu, de te
veire tant acarnassit apres de detalhs, coma per
de dire lo millierat de meteissas pautas d’un
verme mistolin o lei dessins de cada fuelha de
planta o d’aubre que n’i pas una de bessona !
N’es pas per lo plaser de rapotegar, me
conoissi Senhor, mai trovi qu’una setmana de
seét jorns es ja ben pron longa.

Se pensia dintre sei aurelhas I’Adam
que si d’azard, un jorn li faudria trabalhar—
avid coma d’una mena de pressentiment —
la setmana de sét jorns saria encara mai
longa per son front susadis e sei mans
clafidas de basts.e de péus mortas

- Fanton! li ven son Paire dau Céu, se
li ai sonada « setmana » es tot béu just perque
lo peridde es de sét jorns e sét nuechs.
Autrament 1i auridu dich «siesiena» o
« cinquena.» Mai te fagues pas de marrit sang
que ta raga tirassa, dins pas gaire de temps fara
de setmanas de sieis, cinq e beléu de quatre
jorns. Son leis englés-saxons que, coma vendra
I’acostumada, comencgaran de o faire perque
fan pas jamai coma la résta dau monde.
« setmana englésa » diran. Se 1’ai quilhat
aqueu poble sus una isla es pas per ren, penses
ben !

Rassegurat, I’Adam se pensét que per eu
¢ra lo moment de botar a la roda cosmica.
D’effiech 1'i avia promes, lo Paire, d’un
sarrament solemne, que sarid son pretzfach a
eu ’Adam, de donar un nom a tot ¢o qu’cra

viu dins I’Ort d’Eden. E quitament per tot ¢o
qu’¢ra montanha, flume, desért e tot e tot...
Creses-tu d’una que li comptava ben d’apondre son
vejaire e de signar de sa pauta d’ome 1’0bra divina ;
un cop desliurat d’un arbitri que son sieu n’éra
pancara liure... Perdria ren per esperar, sas, lo Paire
Beéu !. Veiria son biais de faire a ’ome !

Per I’Adam, la dimenchada s’esperlongava
de trop. Avid coma de formigas dins lei dets e dins
leis arpions ; I’impaciéncia li cotigava lei camins e
linhas energeticas de son esperit angelic -que fau
pas oblidar qu’avid pa’ncara de tunica de peu e
qu’éra un ¢stre tant espirituau coma lo d’un angel.
Quatequant que se pensét coma un ¢&stre de carn e
d’osses, aguét lo sentiment qu’a son cors esperituau
li venid de mena d’escaumas, tant coma lei deis
insectes, e de peus tant coma au bestiari. - Benléu,
se penset, que me vau cargar de plumas tau I’auceu
e que podrai un cop emplimadis m’enaugar dins
I’azur e fairer lingueta au soleu. O farai un jorn
aquo, se prometet-

- Aquela empega ! s’escridét.

Es lo promier jurament cosmic qir li escapét. Se
cresid pas de tan ben dire.

- Adam ! li crida Dieu, zo ! te fau bolegar
les costeletas que dau temps que roncava te n’ai
raubada una per que siegue pas solet. E t’ai
modelada una molher tant polida que, s’éri pas lo
Bon Dieu... vé! te disi pas, O pecare de ieu!
s’aquo ¢ra possible ? Anem ! Es a tu de trabalhar :
te fau donar un nom a cadun qu’ague vida. E meéfi
de pas t’enganbar. Te teni d’a ment.

- En totei leis éstres qu’agon vida, rebeca
I’Adam, mai quant de temps me prendra aqueu
pretzfach. Se ditz sota nas :- Comenga ben ma vida
vidanta, sas !

Li sembla a I’Adam que 'uelh de son Paire
es mai grand qu’aqueu de la nuech. Grand dubert e
seveére. Quasi crudeu! Mai de segur qu’es una
mesfiséncia de sa novéla natura mudanta de mieg-
angel...per I’ora !

- Sias lest, 1i comanda la Méstre d’obra.

- De dc. Per cu e de que me fau comengar ?

- Per aquelei qu’an ges de pautas e que son
moligas.

E I’Adam sona cadun de son nom. Li fau
imagitnar. E cuba que cunards...e noma que
nomaras...Ben mai d’un milierat de setmanas de
sét jorns e sét nuechs. O pécaire : urosament de la
cauma dau seten jorn que lo Sénhor avia ordonada
que siegue son Sieu a Eu : « Lo jorn dau Senhor. »

Li fauguét comengar per leis estélas de la Capa dau
Céu, dei mai grandas ai mai pichonetas qu’a pena se
vesian maugrat seis uelhs esperituaus -que pasmens



comencavan de venir mens lusents e vius, que d’a
cha pauc la Luz de la Cara de son Paire s’escafava.
O pas gaire ! mai n’éra que lo comengament.

Li fauguét puei nomar lei luminaris : totei lei soleus
¢ lunas que viran dins lo Cosmos, sensa oblidar
I’Arc de Seda (que lo Senhor li diguét qu’éra lo
signe de son Aliganca entre elei dos), e totei lei
planetas que viron a D’entorn dei luminaris e lei
luminaris que viran a I’entorn dei planetas.

Lei tres susors lo prenguéron a 1I’Avi Primordiau.
Era ben la pena de naisser au Pardés amé la
promessa, pas ma,nco eclectorala, de far-niente, ren
de ren de tot lo sanclame dau jorn.e de la nuech.
Maugrat que de nuech...

Apres lei estelas, luminaris e planetas, li
faugueét sonar lei montanhas, lei mars e aigas de la
Térra, aquelei dau dessus coma équelei de dessota
Adam faguét la monina dau Paire ; sabid pa’ncara
qu’un autre ben mai grand e finocho qu’eu I’avia ja
fach.

Nomet puei leis forests e seuvas primarias, leis
aubres e aubrilhons, lei plantas, mofas e augas.
Aprées fuguét lo torn dau bestiari. Leis bestias de la
térra e dau céu, cadun recaupét son nom e, de cops
que i a son escaig-nom.

Quand sa carnavela li escaufava de trop a 1’Adam,
demandava au Sénhor Paire de li aumentar son
salari que li semblava que son poder de crompas
(maugrat que tot fuguesse a gratis) ¢ra a la baissa e
tanben per sei mejans qu’éron de manca, qu’avia
que doas man e una soleta lenga, que quauquei
seégles de cauma li farian mestier e qu’autrament...
v¢ | autrament faria la greva.

- As de temps per aquo far, li responde lo
Bon Dieu. Espera ! Per ¢o qu’es de ta lenga soleta e
de tei doas mans, tant coma de teis doas aurelhas,
aquo’s pas una error : es per que trabalha de tei dos
bra¢ e escota de tei doas aurelhas, dos cop de mai
que de levar lenga. Sabi ben que sara pas sufisent,
mai es a ta raga de veire ¢0 melhor per ela. Anem,
zo ! te resta plus que de nomar lei peis de ribicra e
lo peis de mar. Bolega-te que siam tardier e ne’n
siam sonque au despart dau monde...

E I’Adam, se tornét au trablhr. Fasia una
pichota beba. Sa molher I’Eva 1li monstrét, per
I’exemple, coma falid far lo morre per une beba
vertadiera, valent a dire una de sieis pams de long.
Comencet per lei peissons d’aigas dogas que se ne’n
manca pas. Fin finala arribét au bot, o quasi, de son
obra de mediator entre lo cosmos tot e lo Creator.
N’avia mai que son pron, mai €ra la fin.

Comencet per lo gigant dei mars, lo monstuds
Leviathan. Mai coma aquela bestiassa ¢ra orre ¢ ja
feérra, Dieu 1i donet 1’0rdre au Mostre de pas jamai
se faire veire d’en degun e de restar amagat dins leis
abis. Saria sufisent que lei reire, reire, reire felens

de I’Adam saupésson qu’éra au fons a leis esperar
per leis engolir tot vius. « Civit pacem para
bellum » diguét Dieu dins una mena de sabir
celeste. Adam levét pas lenga.

E noma que nomaras... Lei mamifers
marins d’acabats, Adam passét sensa se pausar ai
peis que fan d’uous, ai moluscs puei aquelei qu’an
cruveu o que lo rauban.

Dieu ne faguet lo « chek-up » coma se deu per pas
ren oblidar.

Aquo prenguét encara quauquei millierats de ségles
que la tiara s’estirava tant e mai deis €stres qu’agon
vida...

- Quauqu’un es pas estat oblidat ? Vos fau
respondre present a cada cop que I’Adam vos dira lo
vostre nom. Siguetz atentius que se tornara pas dire.
Mefi !

E de la Balena a 1’Orsin, totei fuguéron sonats.

- Ne manca pas qu’un peis, ven 1’Adam, li
es pas marcat subre lo cartabéu un peis platas que
ronca de contunia dins la sabla de la mar. Mai
monte es ?

- Siau ieu ! Sidu aqui, diguét lo peis plat de
sortida de dessota lo pé de I’Adam que sei cambas
¢ron banhadas de la mar cauda de I’Eden per nomar,
mai d’aise, sei peis.

- A! ven lo Creator, es encara tu que
t’escondes, coma de costuma, peis pigras, que te
solaca sensa relambi e que te bolega sonque per
cambiar d’escondons arends, per te solagar mai? E
Be, te sonaram « Sola.» Vaqui per ton escais-nom.
Es eu que te restara en ribas de mar.

Es la Sola que fuguét pas contenta. Podia
pas rebecar au Paire de tot, e subretot pas amé una
escorna. Mai podia li monstrar sa decepcion e son
maucontentament. Alora, agacha ben, cara a cara,
I’ Autor de sa vida, se torca la boca de biscanti e lei
dos uelhs ben dubérts mai de galis e guechos, li ditz
insolentamentt :

- Ieu ? Ieu sarai la Sola que se solaga ?

Davant aqela engaunhada, un tau crime de lésa-
divinitat, s’encanha lo Bon Dieu e tot encolerit li
crida :

- Té, macari ! Restaras coma aquo tu, la
Sola, boca torca e uelhs de galis e guech6s. Amen.

E dempuei I’an pebre, la raca de la Sola Primordiala
es cargada de la marca divina dau pecat d’insoléncia
de sa Mater genitrix.

*

Martegalada au bolhon pordebocaan, qué !



FUELHETON

Lo Gat que s’en va tot solet
(seguida...)

...S’estraga dau rire la Frema, pren

la paleta de moton, li manda un agach e
ditz :

- Sauvatge Enfant dau Bosc Sauvatge,

sias pas vengut per Chin-fer mai per lo

fen que sente tan bon dins lei Boscs

Sauvatges ?

- Es verai, ditz Polin-fer. Dona- mi.

- Enfant Sauvatge dau Bosc Sauvatge,

clina le testa que te doni un présent. Per

lo pres manjaras de fen tres cops lo jorn.

- Al ditz lo Gat ais escotas, vaqui una
Frema dei finochias, mai es pas tant
finochia coma ieu.

Clina la tésta Polinet, la Frema li passa la
caucana, polinet li bofa sus lei pé e ditz :

- O Mestressa,Frema de mon Méstre,
sarai lo vostre esclau per [l'erba
meravilhosa.

- Ah! ditz lo gat ais escotas, vaqui un
polinet qu’es ben niais.

E partiguét per lei Camins Banhats dau
Bosc Sauvatge, en bolegant la coa... e tot
solet. Mai diguét pas ren en degun.

Quand s’entornan de la caga 'Ome e lo
chin, 'dome ditz :
- Mai que fa aqui Polinet-fér ?
- Ara se sona Promier-fidele. Quand va a
la caga monte d’escambalons sus sa

gropa.

L’endeman Vaca-féra se pensa tot
parier per tot e ven a la bauma: Lo Gat es
a la seguir, tant coma avant, e tot arriba
coma avant e lo gat ditz lei meteissas
causas coma avant e quand Vaca-férra
promete de donar son bon lach tebi e blanc
en escambi de I'érba meravilhosa.

Lo gat parte per lei Camins Banhats dau
Bosc Sauvatge, en bolegant la coa...e tot
solet.. Tot coma avant. Mai ditz pas ren
en degun...tot coma avant..

E quand s’entornon de la caga, 'Ome, lo
chin e lo cavau, 'dme ditz :

- Que fa aqui Vaca-ferra ?

- Ara li dison plus Vaca-ferra, mai
Promiera Noirica de l'ostau. Nos donara
son lach tebi e blanc cada jorn desenant e
per sempre. La governarai dau temps que
tu saras a cacar amé Promier Fidele e
Promier Amic.

- Al ditz lo Gat ais escotas, vaqui
una Frema dei finochias, mai es pas tant
finnochia coma ieu.

L’endeman, espera lo Gat que se passa
quauquaren de nou. Mai ren de sauvatge
bolega pas dins lei Boscs Sauvatges. E
parte per lei Camins Banhats dau Bosc
Sauvatge, en bolegant la coa...e tot solet.
Mai diguét pas ren en degun.

Mai vese la Frema que mouse la vaca e
sente lI'odor dau bon lach tébi e blanc.
Ditz de oc la Frema

- O Mon Enemiga, Molher de mon
Enemic, monte s’es enanada Vaca-ferra ?

- Enfant dau Bosc Sauvatge te pos
entorar de monte venes. Avém plus de
besonh d’amics e de serviciaus dins la
Bauma. L’ai sarrada la paleta e mon peu
es nosat.

- Siau pas un amic nimai qu’un
serviciau ! Nanni, ditz lo Gat. Voli que
dintrar dins la Bauma.

- Alora perqué sias pas vengut amé
Promier Amic lo promier cop ?

S’engarcga lo gat !

- Lo chin a baveja sus ieu ? A fach
lo treze lengas ?

- Te conoissi, ditz la Frema, Siads lo
Gat que se’n va tot solet que totei leis
endrechs son tot pariers per tu . VVénes
de va dire: sias ni amic nimai que
serviciau. Va ten bord que totei leis



endrechs son bons per tu. Vaque de ton
biais.

Alora lo gat fa de semblant de venir umile e
crentos,

- Regreti. Alora, jamai de la vida
intrarai dins la Bauma a costa dau bon fuoc
que caufa, a lipar lo bon lach tebi e blanc.
Vos que sieguetz tan savia e tan béla, e
fasetz pas de mau en degun, fau pas nimai
ne faire a un paure gat.

Rise la Frema e ditz :

- Me sabiau savia, mai béla ? Sias lo
promier de me va dire. Se d’azard disi
quauquaren per te lausar, podras intrar
dins la Bauma.

- E s’en dises doas ? ven lo gat.

- Riscara pas. Mai se ne disi doas,
podras intrar dins la Bauma e te cochar
prochi dau fuoc.

- Et se ne dises tres. ?

- Aquo arribara pas jamai. Mai se de
cops...podras intrar dins la Buima, te
cochar prochi lo fuoc e lipar lo bon lach tebi
e blanc, tres cops lo jorn per sempre

Fa I'esquina grossa lo gat e ditz :

- Que la péu de cavau de la porta,
que lo fuoc que brutla au fons e que lo
pot dau lach siegon testimons de Ila
Jjurada de mon Enemiga, Frema de mon
Enemic!

E s'entorna lo Gat per lei Camins
Banhats tot solet en bolegant sa coa.

Quand son Ome ‘mé seis amis
s’entorna a la nuech, leva pas lenga, la
Frema, de la pacha ‘mé lo Gat-fer. Avia
una briga de paur qu’aquo li agada pas...

S’en va forca forca luench lo Gat, fins ai
rocas dei Mofas Banhadas e Verdas.

| resta tant de temps e de temps que finis
d’oblidar, la Frema e lo gat e la pacha...

Dins la Bauma, pendolava testa basseta,
una pichota Ratapenada, amiga dau Gat.
Cada sér li anava portar lei novelas de la
Bauma. Una nuech li ditz :

- L’i a un nistonet a la Bauma. A la
Frema lo caga-nis li agrada forga.

- Ah ! ven lo gat, e au pichonet, que
li agrada ?

- Li agrada to ¢o qu’es dog, moligas
e que li cotiga. Ama tot aquo.

- Alora, ditz lo gat ais escotas, es
vengut mon temps.

La nuech d’aprés va a la Bauma lo
Gat e s’esconde fins au matin. Espera que
I'Ome parte a la caca ‘mé son chin e son
chivau.
Plorinejava lo niston e la Frema lo mete
davant la porta. Per que jogue li dona una
ponhada de calhaus de totei colors.
S’arresta pas gaire de temps de plorar,
sas ! lo nenon.
Alora lo Gat li pausa sa pata moligassa e
doga sus sa gauta; amé sa coa li cotiga
sota lo menton; se freta conta sei
cambetas e...lo pichonet de risolar. Rise
que risolaras...
La Frema, dedins la Bauma, sorrise. La
ratapenada li ven a l'ausidor li dire qu’un
Enfant Sauvatge dei Bosc Sauvatges es a
amusar son fiu.

- Cu que siegue, que siegue benezit,
ditz la Frema.

A la seconda, la péu de chivau de lintrada
que se rapela de la pacha, tomba. L’a
pa’ncara rabalhada la Frema que lo gat es
dins la Bauma.

- O Mon Enemiga, Molher de mon
Enemic, Maire de mon Enemic, siau ieu lo
Gat. A dich una lausenja sus ieu e ara podi
restar dins la Bauma, desenant e per
sempre. Pas mens, Nanni, ditz lo Gat:
Siau lo Gat que se ne va tot solet e totei
leis endrechs son tot pariers per ieu.

Pecuga sei lebras la Frema mai pipa pas
mot. Pren son rodolet e fiela que fielaras...
Mai coma es partit lo gat, la nina plora tant
e mai e plora que ploraras...lo pos pas
amassar sa maire tant gingola e arpateja.

- Pren un troc de fieu, estaca-lo au
fuseu e laissa lo radassar au sou. Vas



veire una magia de mon sicap que va
s’esrtragar dau rire ton pichon.

Es aqud que fa la maire. Alora lo gat se
ronsa sus lo fuséu d’argile, 'aganta de sei
pautas de davant, lo manda darrier son
espatla, lo raganta ‘mé sei pautas de
darrier, s’asseta dessus, lo jita en [ér,
'aganta de volada en bombissent, torna au
sou ‘mé lo fieu dins la gola e fach tant e
tant de cambadas e de tornar-virar, d’anar-
venir, que lI'enfanton s’estraga a se faire
petar lei gautas. Fin finala s’apasima la
nina ‘mé lo gat dins sei pichons brag.

- Ara, ditz lo Gat, li vau cantar una
cangon que I'empachara de se desrevelhar
dau tremps de mai d’una orassa.

E se bota a roncar e a ronronejar.
Ronroneja que ronronejaras... fins que
s’endorme lo pichonet.

- Vaqui qu’es ben fach. Ges de
dobte que sieguesse habil e finooccho.

Tot d'un temps coma a dich aquela
lausenja dau gat, la fum dau fudc dau fons
de la Bauma tomba subran :- pof — perque
se rememorava la pacha de la Frema e
dau Gat.. Tré que s’esvalis, vaqui lo cat-fér
cochat d’'aise a costat dau fuoc.

Alora la Frema, en renant desnosa sa
cabeladura, sorte la paleta de moton e fa
una mascaria per que dise plus pas jamai
un laus sus lo Gat.

E dins la Bauma se fa un silenci tan fons
gu’una ratoneta ponche son morre fora son
trauc e comenga de vanegejar. Passa
davant lei pés de la Frema.

(de seguir... per Nové)

NOVELAS de la Lenga Corsa

Comunicacion d’un correpondant corsu

L’Assemblada de Corsega ven de votar a
'unanemitat una decision per la «lenga
Corsu » per que siegue ensenhada a
PARITA ORARIA tant coma leis autrei
lengas vivantas

Es pas lo cas au nodstre monte avem
d’elegits que son pas provengaus de soca -0

per volontat identitaria e que son bailejats
per un President « ponchu» (coma disia
Robért Lafon)

*

L'ESCAIS-NOM dris ISTREANS

Perqué leis Ancians de Provenca disian que
lo monde d’Istre éron « de MUOUS » ?

Un d’istre, un de la vielha soca, me n’avisa :

“Lo monde d’Istre, d’aqueu temps,
trabalhavan for¢ga, coma de muous qu’avian
pas manca lo temps de s’arestar per la
manjilha Se disia que manjanvan parier coma
sei béstias de tira, d’aut, amé sa saqueta de
civada umana sota lo nas”

Vaqui per lei escais-noms. Se n’avetz
d’autrei, mandatz lei. Gramaci.

*

*** Per Totsants™**

HALLOWEEN.

An creissuts nostreis enfants,
cerealas, cerealas !
d’aguer tant tant engolit

de pope-corne e de crispis. (bis)

Refranh :
Coma o dire que se ditz,
O pecaire ! O pecaire !
per descolhonar un colhon,
O pecaire ! O pecaire !
es mai aisat enfantons,
de descocordar cocordons. (bis )

\

Eran que de cornissons,
Cucu-Cola, Pica-Cola !
bevendas leis an bodenflats
vengueron totei fadas. (bis)

E ara, per I'Halloween,
cocordetas, cocordetas !
Cocordassas per Totsants

0 restaran per deman. (bis)

oma leis Americans,

bofigassas, bofigassas!
pancaruts tre sei quinze ans,
diabetics avans trente ans ! (bis)

que dire dei parents ?

de dardenas, de dardenas !
que laisson far per d’argent
raubar I'esperit jovent ? (bis)

***Amigas e amics, oblidétz pas de mandar
d’istorias, galejadas, martedaladas.
A leu per Nové, solstici d’ivern



